
 
 

 

 3تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ همکارۍ ته رابولي.  په دغه پتهښت تاسو نپه درافغان جرمن آنلاین 

 مخکې په ځیر و لولـئهیله من یو خپله لیکنه له رالیږلو ، دلیکنې د لیکنیزې بڼې پازوالي د لیکوال په غاړه ده : یادونه

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 د لوږې څونامي 
 

 دېرشمه برخه دوه

 

 
 

 څنګه شو کوم کارت د کوم خیرات دې په لاس درغی!؟

 حـق ووایــه څــو روپـۍ ذکـات دې پـــه لاس درغـی !؟
 

 هـغه یتیم مـړ دی که ژوندی دی چې نهر به و!؟ 

 زړه یې د کباب پـه خـواږه بوی پسې بهر به و!؟ 
 

 )عبدالوهاب باور( 

 3تر 2 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

د لوږې څونامي بیا په افغانستان کې زور اخیستی دی، داسې زور چې په میلیونونو افغانان د له منځه وړلو او مرگ  
اوس د ملخانو تربرید پورې گواښي. د لوږي له څونامي سره مرسته کونکي ځواکونه لکه تل وچکالي، طبعي پېښې  

راپیداکېدل ـ د خوراکي توکو د کروندو د له منځه وړلو تهدید او پر خپلو ځانگړو قوانینو باندې د نویو واکدارانو 
 العمل کې نړیوال خپلې بشري مرستې یا کموي او یا یې دروي.ټینگار چې د هغوی په عکس

 

اوس لا نوي خبرونه وایي چې په افغانستان کې د بشري ناورین لمن نوره هم په غوړېدو ده او د دې ناورین په  
مخنیوي کې هغه هېوادونه او مرسته کونکي سازمانونه همکاري کولی شي چې په خپلو مرستو سره د لوږې څونامي 

وغیو په مخنیوي کې انساني مرسته وکړي. نور  مخه ونیسۍ، د لوږې کچه راټیټه کړي او د ښځو او ماشومانو د نار
 کې: رپوټحال د بي بي سي په لاندې 

 

نه ( وایي، د ناروین پر وړاندې "هېڅ  OCHA»د افغانستان لپاره د ملګرو ملتونو د بشري مرستو همغږۍ دفتر )
 کولو بیه به خورا لوړه وي." 

په مرستندویه ادارو غږ کړی، چې افغانستان کې له بشري ناورین سره مبارزه د مرستو د همغږۍ دغه دفتر وایي،
 کې برخه واخلی. 

اوچا وایي: "د بشري ناورین پر وړاندې مرستندویه ادارې کولی شي د ښیې بودجې په مرسته د لوږې کچه راکمه  
 و خپریدو مخه ونیسي او د زیږون پر مهال د مېرمنو د مړینې کچه کمه کړي."کړي، د ناروغی

اوچ ټینګار کوي ټینګار کوي، چې له اړو کسانو سره د مرستې لپاره پر وخت بودیجې ته اړتیا ده او خبرداری یې  
 ورکړی، چې په دې برخه کې د هېڅ نه کولو بیه به ډېره ګرانه وي.

سرمنشي انتونیو ګوتریش د دوحې په وروستۍ غونډه کې ویلي وو، چې افغانستان کې  تر دې مخکې د ملګرو ملتونو  
 میلیونه وګړي مرستو ته اړتیا لري.  ۲۸

همدارنګه نوموړي زیاته کړې وه، چې افغانستان کې له بشري ناورین سره د مبارزې لپاره د اړتیا وړ بودیجې څخه  
 وې ده. سلنه یې د ملګرو ملتونو له خوا ورکړل ش ۶یوازې 

ښځې او سړي، ټول پکې شامل دي، ولږې ته له ورته    د ښاغلي ګوتېرېش په وینا شپږ میلیونه افغانان چې ماشومان، 
 وضعیت یوازې یو ګام واټن لري.

میلیارد ډالرو ته اړتیا لري،    ۶اعشاریه    ۴نوموړي ویلي: "زموږ بشردوستانه پلان دغو اړمنو خلکو ته د رسېدو لپاره  
سلنه    ۴اعشاریه    ۶میلیون ډالره ترلاسه شوي، چې د ټولې اړتیا وړ بودیجې یوازې    ۲۴۹کې چې نږدې    په داسې حال
 جوړوي."«

 

کې د ملګرو ملتونو له قوله ویلي دي چې: »د    رپوټدغه راز تاند ویبپاڼې د همدې خبر په تاییٔد سره په خپل نوي  
 افغان بشري ناورین په مقابله کې ځنډ به درنه بیه ولري« 

 

په افغانستان کې د دوامدارې لوږې یوه پایله دا ده چې اوس افغانستان گڼشمېر داسې ماشومان لري چې په پرلپسې 
توالي په اثر د خوارځواکۍ داسې حالیت ته رسېدلي دي چې د مرگ له خطر سره مخ دي.  توگه د خوراکي توکو د نش

دي چې: »زرګونه افغان ماشومان د مرستو د نشتوالي له امله خطر سره مخ دي« نور   ویلي اوس یونیسف په ښکاره
 :کې رپوټ حال د تاند په

 

ماشومانو وجهي صندوق )یونیسف( وایي چې د مالي بحران له امله  د ملګرو ملتونو د   (    ۲۲»تاند:) جمعه ، د غویي  

 . زرګونه خوارځواکۍ ځپلي افغان ماشومان د نابودۍ له خطر سره مخ دي
یونیسف پر خپل ټویټر اکاونټ لیکلي چې د روغتیایي اسانتیاوو او د ژوند ژغورنې درملنې لپاره د اضافي بودیجې  

 . ن په شدیدې خوارځواکۍ اخته شيپرته ښایي زرګونه نور افغان ماشوما
یونیسف زیاتوي، چې د ماشومانو له خوارځواکۍ سره د مبارزې لپاره په طبي او روغتیایي مرکزونو کې د تیارو  

 .خوراکي توکیو کوچنۍ کڅوړې ورکوي
 .دغه سازمان وایي چې اوس د دې خورا اغیزمنو کڅوړو د چمتو کولو لپاره هم بودیجه کمه ده

 . سازمان وړاندوینه کړې چې سږ کال به شاوخوا یو میلیون افغان ماشومان له خوارځواکۍ سره مخ شيدغه 
هم وایي چې د بشردوستانه عملیاتو لپاره بودیجه په (  OCHA)  د ملګرو ملتونو د بشردوستانه چارو د همغږۍ دفتر

 . کمیدو ده
 .کافي او پر وخت تمویل غوښتنه کړې دهدغه بنسټ په افغانستان کې د بشردوستانه چارو لپاره د 

شنونکي باور لري، چې نړیواله ټولنه او طالبان دواړه د افغانستان د بشري ناورین ځپلو په تړاو سیاسي او ظالمانه  
 . چلند کوي، چې د بدو پایلو مسوولیت به ور د غاړې وي 

 3تر 3 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

ال د طالبانو د فشار لاندې راوستو لپاره افغان  دوی طالبان د نړیوالو پر وړاندې په افراطي پریکړو او دریځ او نړیو
 .«ناورین ځپلو ته په لږې پاملرنې تورنوي

 

د ملگرو ملتونو سرمنشي څه موده پخوا لا ویلي و چې په افغانستان کې اته ویشت میلیونه خلک مرستو ته اړتیا لري، 
پـږ سلنه مرستې راټولې کړې دي. که دا میلیونه وږو لپاره ش  ۲۸خو د ملگرو ملتونو ځانگړو ادارو تر اوسه د دې  

ستونزه مرسته کونکي هېوادونه په خپل وخت مرستو سره حل نه کړي، خامخا به بشري ناورین رامنځته شي او  
 داسې به یې لمن پراخه وي چې بیا یې بېرته راټولول ناشوني وي.

 

له امله په  (  ۲۰۲۳د همدې کال ) د می پر دریمه د خوړو نړیوال سازمان د اخطار په بڼه ویلي وو چې د لوږې 
لس میلیونو وگړو ژوند له خطر سره مخ دی. په دې لړ کې څوک طالبان ملامتوي، څوک د افغانستان کې د پنځه

یز او صلي عاملان سیمه ملگرو ملتونو مرستې ناکافي گڼي او څوک بیا وایي چې په افغانستان کې د اوسني وضعیت ا
نړیوال ځواکونه دي چې د خپلو سیاسي نظامي موخو د تر لاسه کولو په غرض یې افغانستان او افغانان له داسې حال  

 سره مخ کړي دي.  
 

سره له دې چې د افغانستان به باب د دوحې د وروستۍ غونډې پایلې دومره محسوسې نه وې، خو د ملگرو ملتونو او 
 رگنده کړه چې له ټولو ستونزو سره ــ سره دوی په افغانستان کې خپل کار ته دوام ورکوي.چاپان هېواد څ

 

په دوحه کې چې کومه غونډه د ملگرو ملتونو له خوا رابلل شوې وه، تمه کېده چې په دې غونډه کې به د طالبانو د 
ملتونه، نورې خیریه مؤسسې سختدریځۍ په مقابل کې د هغوی د تحریم په موخه، داسې پرېکړې وشي چې ملگري  

او هغه هېوادونه د افغانستان د لوږې څونامي سره د مبارزې درانه پـیـټي پر اوږو وړي، دوی به خپلې مرستې بندې 
 کړي، خو برعکس اول ملگرو ملتونو اعلان وکړ چې له افغانستان څخه نه وزي.  

 

چې: »... په افغانستان له خلکو سره مرستې    وویل  ښاغلي گورترش د دوحې په غونډه کې د نور خبرو تر څنگ دا هم
روانې ساتي.« او د دوی د کارکونکو ښځینه غړي دې له کورونو کار وکړي. وروسته له هغه په کابل کې د جاپان  

 چې: »په افغانستان کې پاتیږو او مرستو ته دوام ورکوو.« وویل وکاداتاکاشي اسفیر 
 

همدا راز ښاغلي گوتریش دا هم څرگنده کړې ده چې نورو هېوادونو د ځینو موضوعاتو په باب له اندیښنو سره ـ سره  
 چې له افغانستان سره به خپل تعامل یا مراودات جاري وساتي.دا ویلي 

 

د ملگرو ملتونو د سرمنشي دې خبرې د افغانانو هغه ویره له منځه یوړه چې ځینو فکر کاوه چې ملگري ملتونه به 
 پر افغانستان د ټولو اړیکو او مرستو دروازې بندې کړي.  

